
1.  HYRJE

Oferta e Bashkimit Evropian për regjim 
pa viza për vendet e Ballkanit Perëndimor 
ishte një nga premtimet kryesore politike 
për këto vende. Ky premtim ishte theksu-
ar veçanërisht në qershor të vitit 2003, në 
Samitin BE-Ballkani Perëndimor në Selanik, 
i njohur gjerësisht si Agjenda e Selanikut. 
Regjimi pa viza përbën një nga “karotat” 
kryesore në procesin e para-anëtarësimit 
në Bashkimin Evropian me të cilin qytet-
arët e këtij rajoni do të ndjenin në mënyrë 
të drejtpërdrejtë dobinë nga Bashkimi Ev-
ropian. Përkundër interesimit të madh të 
shteteve të Ballkanit Perëndimor për të 
përfituar nga regjimi pa viza, Bashkimi Ev-
ropian ka paraqitur një sërë kushtesh që 
secili vend duhet t’i përmbushë në mënyrë 
që t’i hiqen vizat për të qarkulluar lirshëm 
në Zonën Shengen. Këto kushte kanë të 
bëjnë kryesisht me sundimin e ligjit, luftën 
kundër krimit të organizuar, korrupsionit 
dhe migrimit ilegal, forcimit të kapaciteteve 
administrative në kontrollin kufitar dhe sig-
urinë e dokumenteve.1 

Në janar të vitit 2008, Komisioni Evropian 
i ftoi vendet e Ballkanit Perëndimor për të 
nisur dialogun për liberalizimin e vizave. Kjo 
ndodhi në kohën kur Kosova nuk e kishte 
shpallur pavarësinë, gjë që ndodhi rreth 
një muaj më vonë, më 17 shkurt 2008, dhe 
kështu nuk u ftua sikurse shtetet e tjera 
në procesin e dialogut për liberalizimin e 
vizave.2 Kosova jo vetëm që mbeti jashtë 
këtij procesi, por BE-ja madje shtrëngoi reg-
jimin e vizave për Kosovën, kur mori ven-

1   �(Council of the European Union, 2003, f. 16).

2   (Merja, 2012, f. 4).

dimin për ta vendosur Kosovën në mesin 
e vendeve të treta, shtetasit e së cilës du-
het të pajisen me vizë për të kaluar kufijtë 
e jashtëm të shteteve anëtare të Zonës 
Shengen. Për më tepër, Kosova ishte vënë 
në listën e zezë për shkak të “shqetësim-
eve të sigurisë, veçanërisht në lidhje me 
mundësinë e migrimit të paligjshëm”3 nga 
Kosova për në BE dhe në shtetet anëtare të 
Zonës Shengen.

Pozita e Kosovës në raport me procesin e 
liberalizimit të vizave u përkeqësua edhe 
më shumë nga qëndrimi shumë i rreptë 
politik i disa prej shteteve anëtare të Bash-
kimit Evropian, të cilat nuk e kanë njohur 
Kosovën. Ky proces për Kosovën zyrtarisht 
nisi vetëm rreth katër vjet më vonë, pra në 
vitin 2012, kur Komisioni Evropian e ftoi 
Kosovën në dialogun për liberalizimin e 
vizave me Kosovën duke ia dorëzuar Qever-
isë së Kosovës udhërrëfyesin drejt regjimit 
pa viza për Kosovën. 

Ky punim trajton ndikimin e migrimit të 
qytetarëve të Kosovës në vendet e Bash-
kimit Evropian në kontekst të procesit të 
liberalizimit të vizave. Në të pasqyrohet 
progresi i arritur nga autoritetet e Kosovës, 
të cilin e mat Komisioni Evropian, në lidh-
je me plotësimin e kushteve të liberal-
izimit të vizave dhe në veçanti çështja e 
migrimit. Sfida më kryesore për Kosovën 
mbetet lufta kundër krimit të organizuar 
dhe korrupsionit, si dhe migrimi i paprit-
ur në numër kaq te madh i qytetarëve të 
Kosovës gjatë viteve 2014 dhe 2015. Sipas 
të dhënave zyrtare statistikore, nga tetori i 
vitit 2014 deri në mars të vitit 2015, vlerëso-

3   (European Commission, 2009, fq. 7-8).

het se rreth 75,0004 qytetarë të Kosovës 
kanë migruar në Bashkimin Evropian, krye-
sisht në Hungari dhe Gjermani, përmes 
Serbisë. Rrjedhimisht, gjatë kësaj periudhe 
Kosova u radhit ndër pesë vendet kryesore 
nga ku vijnë kërkesat për azil në të paktën 
në njërin prej shteteve anëtare të Bashkimit 
Evropian. Migrimi i parregullt nga Kosova 
paraqet sfidë edhe për vet Kosovën, pasi 
që qëndrimi i Bashkimit Evropian është se 
numri i kërkesave për azil nga Kosova në 
Bashkimin Evropian duhet të bjerë para se 
të mund të rekomandohet heqja e vizave 
për Kosovën.  

Ky punim synon të shpjegojë arsyet prapa 
fluksit të migrimit të fundit të qytetarëve të 
Kosovës drejt vendeve evropiane. Si pasojë 
e kësaj, hulumtimi ynë tregon se ekzistojnë 
tri arsye kryesore për valën e fundit të mi-
grimit nga Kosova: (1) mungesa e perspek-
tivës socio-ekonomike në Kosovë; (2) kon-
trabanda me emigrantë, dhe (3) mungesa e 
bashkëpunimit ndërmjet agjencive të zba-
timit të ligjit të Kosovës dhe Serbisë, gjeg-
jësisht ndërmjet Policisë së Kosovës dhe 
Policisë së Serbisë, për të luftuar krimin e or-
ganizuar dhe kontrabandën me emigrantë. 
Përveç faktorëve ekonomikë që duken se 
paraqesin arsyet kryesore për migrim, rritja 
e mprehtë e numrit të emigrantëve në BE 
konsiderohet të ketë ndodhur si pasojë e rr-
jeteve të kontrabandistëve që vepronin në 
Kosovë dhe Serbi, të cilët kontrabandonin 
emigrantët duke i sjellë në Bashkimin Evro-
pian përmes rrugëve të ligjshme e të palig-
jshme nëpërmjet Serbisë. Për më tepër, nuk 
kishte pasur kurrfarë bashkëpunimi policor 
në mes të Kosovës dhe Serbisë për t’i luftu-

4  � Për më shumë hollësi, shih raportet e Eurostat-it 
lidhur me kërkesat për azil në vitet 2014 dhe 2015.

ar rrjetet e krimit të organizuar, gjë që mund 
të parandalonte migrimin e paligjshëm.

2.  �MIGRIMI NË 
KONTEKSTIN E 
LIBERALIZIMIT TË 
VIZAVE TË BE-së ME 
KOSOVËN

Sipas Komisionit Evropian, Kosova ka për-
paruar në përmbushjen e kushteve të për-
caktuara në udhërrëfyesin për liberalizimin 
e vizave, edhe pse përpjekje të mëtejshme 
janë të domosdoshme5 në mënyrë që edhe 
ajo t'i bashkohet regjimit pa viza të Bash-
kimit Evropian (BE). Udhërrëfyesi për liber-
alizimin e vizave për Kosovën mendohet të 
jetë i ndryshëm në disa aspekte nga udhër-
rëfyesit e mëparshëm për vendet tjera të 
Ballkanit Perëndimor. Në të vërtetë, Kosova 
duhet të përmbushë shumë më tepër kus-
hte sesa vendet tjera të rajonit. Përderisa 
vendet tjera të Ballkanit Perëndimor kanë 
pasur 40 deri 50 kushte për t’i përmbush-
ur, udhërrëfyesi për Kosovën është përbërë 
prej rreth 100 kushteve që duhen plotësu-
ar sa i përket heqjes së regjimit të vizave 
me BE-në6. Përveç kësaj, Komisioni Evropi-
an, në bashkëpunim me Këshillin e BE-së 
dhe shtetet anëtare të BE-së, ka të drejtë, 
nëse është e nevojshme, ta ndryshojë ud-
hërrëfyesin7, që do të thotë të shtojë më 
shumë kushte për Kosovën8. Kjo është bërë, 

5   (European Commission, 2014a, f. 8).

6   (Garaiova & Merja, 2012, f. 17).

7   (European Union Office in Kosovo, 2012, f. 3).

8   (Garaiova & Merja, 2012, f. 19).

ndoshta, edhe për shkak të përvojës së 
BE-së me vendet e tjera të Ballkanit Perën-
dimor që kanë përmbushur kriteret sipas 
perspektivës “sa për të rrumbullakuar përg-
jigjet”, pra pa zbatim të rreptë të kushteve 
në terren. Kjo ka bërë që zyrtarë të lartë të 
institucioneve të Kosovës në vazhdimësi të 
deklarojnë se BE-ja po zbaton “standarde të 
dyfishta”, në mënyrë të veçantë kur bëhet 
fjalë për kushtet e liberalizimit të vizave për 
Kosovën9. Pavarësisht kësaj, autoritetet e 
Kosovës shpresojnë se nuk do të ketë më 
kushte të tjera nga Komisioni Evropian në 
lidhje me udhërrëfyesin ekzistues për liber-
alizimin e vizave.

Deri më tani, Komisioni Evropian ka bërë 
dy vlerësime për identifikimin e sfidave që 
Qeveria e Kosovës duhet t’i adresojë në 
mënyrë që të shënojë përparim në drejtim 
të regjimit pa viza. Duke u përqendruar në 
çështjet e migrimit, ky raport do të shqyr-
tojë vetëm vlerësimin e Komisionit Evropi-

9   �Intervistë me zëvendësministrin e Integrimit 
Evropian të Kosovës, Ramadan Ilazi, më 13 mars 
2015.

an për ndikimin e migrimit në liberalizimin 
e vizave me Kosovën. Sfidat kryesore që 
Komisioni Evropian i ka përmendur në këtë 
drejtim mbeten: (1) parandalimi i efekt-
shëm dhe lufta kundër krimit të organizuar 
dhe korrupsionit; (2) rritja e numrit të emi-
grantëve të rregullt dhe të parregullt; dhe 
(3) kontrabanda me qenie njerëzore10. Gjatë 
viteve 2012 dhe 2013, Komisioni Evropian 
ka vënë re se ka pasur rritje të dukshme në 
treguesit në vijim sa i përket migrimit: 1) 
në shkallën e refuzimit të vizave për qytet-
arët e Kosovës në Zonën Shengen dhe më 
saktësisht në shtetet anëtare të BE-së; 2) në 
rritjen e shkallës së migrimit të paligjshëm 
të qytetarëve të Kosovës drejt shteteve 
anëtare të BE-së; dhe 3) në rritjen e shpejtë 
të numrit të kërkesave për azil që janë para-
qitur nga qytetarët e Kosovës në të paktën 
në njërin prej shteteve anëtare të BE-së.   

Të dhënat statistikore tregojnë se shkalla e 
refuzimit të vizave për qytetarët e Kosovës 
nga ambasadat e shteteve anëtare të BE-

10   (European Commission, 2014b, f. 15).

11   (European Commission, 2014b, f. 18).

së në Kosovë është rritur nga 625 në vitin 
2012, në 1,400 në vitin 201312. Megjithatë, 
nuk ka të dhëna zyrtare për periudhën 
pasuese, për vitet 2014 dhe 2015 (tremujo-
rin e parë dhe të dytë të vitit 2015), për të 
treguar nëse ky trend ka vazhduar të pësojë 
ngritje ose rënie. 

Rritja e shkallës së refuzimit të vizave u 
pasua edhe nga rritja e numrit të emi-
grantëve të paligjshëm dhe azilkërkuesve 
nga Kosova për në shtetet anëtare të BE-
së. Numri i qytetarëve të Kosovës që qën-
dronin në mënyrë të paligjshme në BE 
midis viteve 2012 dhe 2013 u rrit për 51 për 
qind, nga 5,200 në vitin 2012 në 7,870 në 
vitin 2013, ndërsa Hungaria ishte raportuar 
të jetë destinacioni i numrit më të madh të 
emigrantëve të paligjshëm nga Kosova. Ng-
jashëm sikur me emigrantët e paligjshëm, 

12   (European Commission, 2014b, f. 18).

edhe numri zyrtar i azilkërkuesve është rri-
tur gjatë periudhës së njëjtë. Numri i qyte-
tarëve të Kosovës që kërkuan azil në BE 
gjatë këtyre dy viteve u rrit për 98 për qind, 
pra nga 10,205 në vitin 2012 në 20,215 në 
vitin 2013. Edhe këtë herë, Hungaria ishte 
destinacioni kryesor, ku qytetarët e Kosovës 
kërkuan azil gjatë kësaj periudhe.

13  (European Commission, 2014b, fq. 19-20).

Numri i azilkërkuesve ka vazhduar të rritet 
në vitin e ardhshëm. Shifrat e mësipërme 
tregojnë numrin e azilkërkuesve nga Koso-
va në baza tremujore për vitin 2014. Gjysma 
e parë e vitit 2014 nuk ka treguar ndonjë 
rritje të madhe të numrit të azilkërkuesve. 
Megjithatë, duke filluar nga gjysma e dytë 
e vitit 2014, numri i azilkërkuesve është rri-
tur dukshëm. Numri i azilkërkuesve është 
rritur në tremujorin e tretë të vitit 2014, 
duke shënuar rritje të madhe në tremujorin 
e fundit të vitit 2014. Sipas të dhënave të 
Eurostat-it, gjithsej 25,880 azilkërkues ishin 
regjistruar vetëm gjatë tremujorit të katërt 
të vitit 2014, që paraqet një numër më të 
lartë se të tre tremujorët e mëparshëm së 
bashku. 14

14  �(Eurostat, 2015a, f. 5). TM1 përfshin muajt janar, 
shkurt dhe mars; TM2 përfshin muajt prill, maj 
dhe qershor; TM3 përfshin muajt korrik, gusht 
dhe shtator; dhe TM4 përfshin tre muajt e fundit 
të vitit 2014, domethënë tetorin, nëntorin dhe 
dhjetorin.

Në të vërtetë, numri i atyre që kanë kërkuar 
azil gjatë tremujorit të fundit (tetor, nën-
tor dhe dhjetor) të vitit 2014 përbën rreth 
68 për qind të azilkërkuesve për tërë vitin 
2014. Numri në përmasa marramendëse i 
azilkërkuesve nga Kosova gjatë tremujorit 
të fundit të vitit 2014 ka renditur Kosovën si 
vendin e tretë të azilkërkuesve në vitin 2014 
në shtetet anëtare të BE-së, pas Sirisë dhe 
Afganistanit.

Sipas figurës së mësipërme, shihet në 
mënyrë të qartë se nga janari deri në gusht, 
migrimi i qytetarëve të Kosovës në ven-
det evropiane ka qëndruar në normën prej 
rreth +/- 1,000 kërkesa për azil për çdo muaj. 
Gjatë muajve shtator dhe tetor u bë ndry-

shimi rrënjësor i këtij trendi, me rreth 8,000 
azilkërkues të regjistruar në nëntor dhe më 
shumë se 13.000 sosh në muajin dhjetor.   
Vetëm në dy muajt e fundit të vitit 2014, më 
shumë qytetarë kërkuan azil sesa në 10 mua-
jt e mëparshëm të marrë së bashku. 

Tabela 1 - Kërkesat për azil nga Kosova sipas vendit të destinacionit në 28 shtetet anëtare 
të BE-së - gjithsej dhe e zbërthyer në tremujorin e katërt të vitit 2014

Vendi i destinacionit Janar-Dhjetor 201416 Tetor-Dhjetor 201417

Hungari 21,455 17,880

Gjermani 8,920 4,750

Francë 2,735 800

Austri 1,905 1,350

Suedi 1,480 640

Të tjera 1,380 460

Gjithsej 37,875 25,880

15   (Eurostat, 2015a, f. 5).

16   (Eurostat, 2015a, f. 9).

17   (Eurostat, 2015a, f. 19).

Figura 4 – Kërkesat për azil nga Kosova në 28 Shtetet Anëtare të BE-së në baza mujore 
nga janari deri në dhjetor të vitit 201415

Siç tregon kjo tabelë e mësipërme, Hungaria 
dhe Gjermania spikaten në listën e vendeve 
të destinacionit, ku emigrantët e Kosovës janë 
regjistruar për kërkesa për azil në vitin 2014. 
Nga gjithsej 37,875 kërkesa për azil, 21,455 
prej tyre u raportua se kanë kërkuar azil në 
Hungari dhe 8,920 të tjerë në Gjermani. Në 
mënyrë të ngjashme, vetëm gjatë muajve 
tetor-dhjetor të të njëjtit vit, kur numri i em-
igrantëve nga Kosova filloi të rritet me shpe-
jtësi, pothuajse 18,000 azilkërkues të Kosovës 
u regjistruan në Hungari dhe pothuajse 5,000 
prej tyre në Gjermani. Vendet tjera evropiane, 
ku qytetarët e Kosovës zgjodhën të emigro-
jnë, ishin: Franca, Austria dhe Suedia, ndonëse 
këto vende pranuan numër dukshëm më të 
vogël të azilkërkuesve në krahasim me Hun-
garinë dhe Gjermaninë.

Të dhënat statistikore të Eurostat-it për vi-
tin 2015 tregojnë se migrimi i qytetarëve të 
Kosovës në BE arriti kulmin në tremujorin e 
parë të vitit 2015. Në mesin e vendeve të 
BE-së, Hungaria dhe Gjermania vazhduan 
të pranojnë numrin më të madh të emi-
grantëve gjatë kësaj periudhe. Sipas këtyre 
të dhënave, 48,875 qytetarë emigruan në 
shtetet anëtare të BE-së nga janari deri 
në mars 2015. Më saktësisht, nga numri i 
përgjithshëm i emigrantëve, 22,830 prej 
tyre shkuan në Hungari dhe 21,095 në Gjer-
mani. Vende të tjera të destinacionit për 
emigrantët ishin: Austria, Franca, Suedia etj.

Figura  5 - Kërkesat për azil nga Kosova në 28 shtetet e BE-së sipas vendit të destinacionit 
nga janari deri në mars të vitit 201518

18  (Eurostat, 2015b).



La
rg

im
i d

re
jt 

sh
te

te
ve

 an
ët

ar
e t

ë B
E-

së
: s

hk
aq

et
 dh

e p
as

oja
t e

 m
igr

im
it 

të
 fu

nd
it 

ng
a K

os
ov

a

13

Analizimi i të dhënave krahasuese, sipas ta-
belës së mësipërme, për tremujorin e fundit 
të vitit 2014 dhe tremujorin e parë të vitit 
2015, tregon se shkalla e kërkesave për azil 
ka vazhduar të rritet - edhe përkundër faktit 
se tremujori i fundit të vitit 2014 shënoi pe-
riudhën më të lartë të migrimit nga Kosova 
në vendet e BE-së, në anën tjetër tremujori 
i parë i vitit 2015 shënoi rritje edhe më të 
lartë të azilkërkuesve. Në të vërtetë, numri i 
azilkërkuesve të regjistruar në tremujorin e 
parë të 2015 (48,875 azilkërkues) ishte rreth

19202122 

19    (Eurostat, 2015a, f. 19).

20   (Eurostat, 2015b).

21   (Möllers, Arapi-Gjini, Xhema, & Herzfeld, 2015, f. 1).

22  (Eurostat, 2015c).

89 për qind më i lartë sesa në tremujorin e fun-
dit të vitit 2014 (25,880 azilkërkues).  Prandaj, 
vetëm gjatë periudhës ndërmjet tetorit 2014 
dhe marsit 2015, kishte më shumë se 74,755 
emigrantë të Kosovës, të cilët kërkuan azil 
në njërin nga shtetet anëtare të BE-së. Duke 
pasur parasysh se ky numër paraqet vetëm 
ata emigrantë që zyrtarisht kanë kërkuar azil, 
atëherë del që numri i përgjithshëm i emi-
grantëve, të cilët vazhdojnë të qëndrojnë në 
mënyrë të paligjshme është shumë më i lartë 
se 75,000 sosh.21

Tabela 2 - Azilkërkuesit e Kosovës në 28 shtetet e BE-së nga tetori 2014 deri në mars 2015

Vendi i 
destinacionit

Tetor-Dhjetor 
201419 

Janar-Mars 
201520 

Numri i përgjithshëm nga 
tetori 2014 deri në mars 2015 

Hungari 17,880 22,830 40,710

Gjermani 4,750 21,095 25,845

Austri 1,350 2,065 3,415

Francë 800 1,535 2,335

Suedi 640 825 1,465

Të tjera 460 525 985

Gjithsej 25,880 48,875 74,755

Figura 6 - Dhjetë vendet e para të radhitura për nga numri i qytetarëve që kanë kërkuar 
azil në 28 shtetet e BE-së nga janari deri në mars të vitit 2015 (TM1 2015)22

Sipas kësaj figure, gjatë tremujorit të parë 
të vitit 2015 (janar, shkurt dhe mars) emi-
grantët nga Kosova janë radhitur në vendin 
e parë, kur bëhet fjalë për kërkesat për azil 
nga qytetarët e saj në shtetet anëtare të 
BE-së. Me gjithsej prej 48,875 kërkesave për 
azil apo 26 për qind të numrit të përgjith-
shëm të kërkesave për azil për herë të parë 
në BE, Kosova ka shënuar numrin më të 
madh të emigrantëve në BE për periudhën 
përkatëse tremujore. Pas Kosovës vjen Siria 
(29,100 ose 16 për qind), Afganistani (12,910 
ose 7 për qind), Shqipëria (8,140 ose 4 për 
qind), Iraku (7,295 ose 4 për qind), Serbia 
(6,335 ose 3 për qind), Pakistani (5,310 ose 3 
për qind ) dhe vendet tjera.

Edhe para se të ndodhë vala e madhe e 
migrimit, numri i madh i emigrantëve nga 
Kosova që shkojnë drejt vendeve të BE-së 
është përmendur vazhdimisht nga Komi-
sioni Evropian si një nga shqetësimet krye-
sore të BE-së në lidhje me procesin e liberal-
izimit të vizave për Kosovën. Në vlerësimet 
e veta, Komisioni Evropian ka konstatuar se 
rënia e konsiderueshme sa i përket migrim-
it dhe numrit të azilkërkuesve nga Kosova, 
do të përdoret si një tregues pozitiv kur 
bëhet f﻿jalë për liberalizimin e regjimit të 
vizave të Kosovës23. Zyrtarë të lartë të BE-së 
kanë theksuar se numri i kërkesave për azil 
në BE dhe numri i qytetarëve që qëndrojnë 
në mënyrë të parregullt në Zonën Shengen 
duhet të bjerë para se të rekomandohet për 
Kosovën heqja e vizave24. Në vizitën e tij në 
Kosovë në mars të vitit 2015, Komisionari i 
BE-së për Migrim, Punë të Brendshme dhe 
Shtetësi, Dimitris Avramopoulos, kërkoi që 
institucionet në Kosovë të dëshmojnë rezu-

23  (European Commission, 2014b, f. 15).

24  (European Commission, 2015b).	

ltate konkrete në luftën kundër korrupsionit 
dhe krimit të organizuar, veçanërisht në ras-
tet e profilit të lartë në Kosovë. Ai ka qartësu-
ar se për t’i dhënë Kosovës regjimin pa viza 
duhet të ketë “masa të jashtëzakonshme” 
për të parandaluar migrimin e paligjshëm 
të qytetarëve të Kosovës në shtetet anëtare 
të BE-së. Sidoqoftë, ai gjithashtu solli po-
rosi pozitive për Kosovën, duke shprehur 
pikëpamjen e tij optimiste se Qeveria e 
Kosovës është duke ecur në “miljen e fundit 
drejt statusit pa viza” dhe konstatoi se Koso-
va nuk është larg nga dita kur BE-ja duhet 
ta shpallë datën kur do liberalizohen vizat25. 
Pavarësisht nga retorika të tilla nga ana e 
zyrtarëve të BE-së, qëndrimi zyrtar i BE-së 
është se nuk do të ketë afat të caktuar se 
kur do të fillojë regjimi pa viza për Kosovën. 
Për shembull, menjëherë pas deklaratës së 
Avramopoulos-it, Komisionari i BE-së për 
Politikën e Fqinjësisë Evropiane dhe të Ne-
gociatave për Zgjerim, Johannes Hahn, ka 
bërë të qartë gjatë vizitës së tij në Kosovë, 
se pa përmbushjen e “kushteve të caktu-
ara” nga ana e institucioneve të Kosovës në 
lidhje me udhërrëfyesin për liberalizimin e 
vizave, qytetarët e Kosovës nuk do të udhë-
tojnë lirshëm brenda BE-së.26

Në anën tjetër, përfaqësues të lartë të 
Kosovës që janë përgjegjës për integrimin 
evropian kanë përsëritur se Kosova është 
duke marrë parasysh rekomandimet e BE-
së në mënyrë që të përmbushë të gjitha 

25  �Deklarata e Komisionarit të BE-së për Migrim, Punë 
të Brendshme dhe Shtetësi, Dimitris Avramopoulos 
në Prishtinë gjendet në: https://www.youtube.com/
watch?v=BSt6Sa0wtns. Gjetur më 14 mars 2015.

26  �Deklarata e Komisionarit të BE-së për Politikën 
e Fqinjësisë Evropiane dhe Negociatave për 
Zgjerim, Johannes Hahn në Prishtinë gjendet në: 
https://www.youtube.com/watch?v=IMjJt_GaxlI. 
Gjetur më 25 mars 2015.

kushtet për të marrë liberalizimin e vizave. 
Në qershor të vitit 2015, në Zyrën e Bash-
kimit Evropian në Kosovë/Përfaqësuesit 
Special të Bashkimit Evropian në Kosovë, 
ministri i Integrimit Evropian të Kosovës 
dorëzoi raportin mbi përmbushjen e kus-
hteve për liberalizimin e vizave27. Përveç 
kësaj, zyrtarët e lartë të Qeverisë së Kosovës 
kanë pranuar se migrimi i paligjshëm do 
të ketë ndikim negativ gjatë vlerësimit të 
Komisionit Evropian në lidhje me përm-
bushjen e kushteve të procesit të liberal-
izimit të vizave. Për më shumë, Ministria 
e Integrimit Evropian nuk pret që Kosova 
të hyjë në regjimin pa viza të BE-së në vi-
tin 2015, duke marrë parasysh kushtet që 
duhet të përmbushen, si dhe për shkak të 
mungesës së progresit në këtë proces gjatë 
tre muajve të parë të vitit 201528.

3.  �SHKAQET E MIGRIMIT 
TË QYTETARËVE TË 
KOSOVËS DREJT BE-së

Migrimi i qytetarëve të Kosovës në vendet 
evropiane nuk është fenomen i ri. Faktorët 
dhe motivet që kanë shtyrë qytetarët të 
emigrojnë në vendet evropiane janë në 
mënyrë të qartë ato për çështje ekonomike. 
Megjithatë, me përjashtim të pakënaqësisë 
me rrethanat ekonomike dhe shoqërore, 
ka edhe arsye tjera që ndërlidhen me mi-
grimin. Ky hulumtim radhit si në vijim 
shkaqet kryesore të migrimit të qytetarëve 
të Kosovës në vendet evropiane.

27   (Ministria e Integrimit Evropian të Kosovës, 2015).

28   (Kqiku, 2015).

3.1.  �Mungesa e perspektivës 
socio-ekonomike

Arsyeja më kryesore për migrim është 
pakënaqësia e qytetarëve të Kosovës 
me gjendjen aktuale të perspektivës so-
cio-ekonomike dhe me nivelin e përgjith-
shëm të mirëqenies. Kosova po përballet 
me shkallë të lartë të papunësisë, sido-
mos në mesin e të rinjve dhe përqindja e 
njerëzve që jetojnë nën nivelin e varfërisë 
është e lartë. Sipas të dhënave më të fundit, 
nga fuqia aktive punëtore në Kosovë prej 
moshës 15 deri në 64 vjeç, 35.3 për qind 
prej tyre ishin të papunë në vitin 201429. 
Ky problem është i theksuar veçanërisht 
në mesin e të rinjve, pasi që vlerësohet se 
61.0 për qind e të rinjve të Kosovës janë të 
papunë30. Situata është e zymtë edhe kur 
është fjala për nivelin e varfërisë. Sipas të 
dhënave statistikore të vitit 2013, 29.7 për 
qind e qytetarëve të Kosovës jetojnë nën 
nivelin e varfërisë31, ndërsa 10.2 për qind e 
popullsisë së Kosovës jeton nën nivelin e 
varfërisë së skajshme.32 33 

Çështjet ekonomike që lidhen me papun-
ësinë janë ndër shqetësimet kryesore të qyte-
tarëve të Kosovës. Hulumtimet e fundit të 
opinionit publik në Kosovë tregojnë se ndër 
kërcënimet e sigurisë kombëtare me të cilat 
përballet Kosova i përkasin karakterit ekono-

29   (Agjencia e Statistikave të Kosovës, 2015, f. 10).

30   (Agjencia e Statistikave të Kosovës, 2015, f. 10).

31  �Sipas përkufizimit të Agjencisë së Statistikave të 
Kosovës, niveli i varfërisë në vitin 2011 ishte 1.72 
euro për të rritur në ditë (Agjencia e Statistikave 
të Kosovës, 2013, f. 3). Nuk ka të dhëna në lidhje 
me varfërinë e konsumit në Kosovë për vitet e 
mëvonshme, përkatësisht 2012, 2013, 2014 dhe 
2015.

32 � �Në vitin 2011 niveli i varfërisë së skajshme në 
Kosovë ishte 1.20 euro për të rritur në ditë 
(Agjencia e Statistikave të Kosovës, 2013, f. 3).

33  (Agjencia e Statistikave të Kosovës, 2013, fq. 3-4).

mik. Sipas këtyre të dhënave, 77.4 për qind 
e të anketuarve besonin se shkalla e lartë e 
papunësisë është kërcënimi më i madh për 
Kosovën34. Duke marrë parasysh shkallën e 
lartë të papunësisë dhe numrin e madh të 
njerëzve që jetojnë nën nivelin e varfërisë dhe 
nën nivelin e varfërisë së skajshme, migrimi 
shihet si një mundësi nga ana e qytetarëve të 
Kosovës për të gjetur një perspektivë më të 
mirë shoqërore dhe ekonomike jashtë vendit, 
veçanërisht në shtetet anëtare të BE-së. Sipas 
një anketimi të opinionit publik në Kosovë në 
vitin 2014, në mesin e shumë shqetësimeve 
tjera gjatë viteve 2012-2014, tri çështjet më të 
rëndësishme dhe më shqetësuese për qyte-
tarët e Kosovës kanë qenë: (1) lufta kundër 

34   (Qendra Kosovare për Studime të Sigurisë, 2014, f. 
16).

korrupsionit; (2) gjendja ekonomike në përg-
jithësi; dhe (3) papunësia në vend.

Azilkërkuesit nga vala e fundit e migrimit, të 
cilët u detyruan të rikthehen në Kosovë kanë 
përmendur se arsyet kryesore për të migru-
ar ishin (1) papunësia, (2) kushtet e vështira 
socio-ekonomike, dhe (3) vështirësitë për të 
gjetur punë36. Vala e fundit e migrimit është 
quajtur “tragjedi njerëzore”37 nga zyrtarët e 
Qeverisë së Kosovës, të cilët kanë pranuar 
se ky fenomen është shkaktuar kryesisht 
nga mungesa e perspektivës ekonomike në 
vend. Sidoqoftë, kryeministri i Kosovës, çu-

35  (EU Perspective in Kosovo & UBO Consulting, 2014, f. 28).

36   Intervistë me F.R., azilkërkues i Kosovës, më 12 mars 
2015.

37  �Intervistë me zëvendësministrin e Integrimit 
Evropian të Kosovës, Ramadan Ilazi, më 13 mars 
2015.

ditërisht ishte shprehur se qytetarët nuk u 
larguan nga vendi drejt shteteve të BE-së si 
pasojë e kushteve të vështira. Për më tepër, 
sa i përket valës masive të migrimit nga 
Kosova, ai përmendi se emigrantët kishin 
rroga të mira38. Në anën tjetër, zyrtarët e BE-
së, ndonëse tërthorazi, i kanë bërë përgjeg-
jëse institucionet e Kosovës për migrimin, 
duke konstatuar se fokusi duhet të vihet tek 
zhvillimi ekonomik i Kosovës, duke theksuar 
se qytetarët të cilët po largohen nga vendi 
po e bëjnë këtë për shkak të mungesës së 
perspektivës ekonomike39. Për më tepër, BE-
ja ka sqaruar se kërkesat për azil nga Kosova 
do të refuzohen, pasi që sistemi i azilit të BE-
së ekziston vetëm për të ndihmuar njerëzit 
që largohen nga persekutimi ose dëmtimi 
i rëndë në vendet e tyre dhe kur ata kanë 
nevojë për mbrojtje ndërkombëtare, por në 
asnjë mënyrë për arsye ekonomike.40

Megjithatë, zyrtarët e BE-së kanë premtuar 
ndihmë financiare për të nxitur ekonominë 
e Kosovës, duke siguruar rreth 660 milionë 
euro për periudhën nga viti 2014 deri në 
vitin 202041. Për t’u ballafaquar me këtë sit-
uatë, Kuvendi i Kosovës, në shkurt të vitit 
2015, miratoi Rezolutën për pengimin e mi-
grimit ilegal të qytetarëve të Kosovës. Rezo-
luta përmban një sërë rekomandimesh në 
adresë të Qeverisë së Kosovës për të ndër-
marrë masa, veçanërisht në lidhje me zhvil-
limin ekonomik. Aty bëhet thirrje për krijimin 

38  �Për më shumë hollësi lidhur me qëndrimin e 
kryeministrit të Kosovës, Isa Mustafa për migrimin, 
shih raportimet e mediave të Kosovës në: http://
www.telegrafi.com/lajme/mustafa-nuk-kam-
shkuar-te-stacioni-i-autobuseve-sepse-ata-qe-
iknin-kishin-edhe-iphone-2-58794.html. Gjetur 
më 27 shkurt 2015.

39  (European Commission, 2015a).

40  (European Union Office in Kosovo, 2015).

41  (European Commission, 2015a).

e fondit për pengimin e migrimit ilegal, an-
gazhim më të madh nga qeveria, me theks 
të veçantë në shtimin e vendeve të reja të 
punës për qytetarët e Kosovës, si dhe arritjen 
e marrëveshjeve me vendet e Evropës për 
punësim sezonal të qytetarëve të Kosovës42.

Përveç kësaj, ideja e punësimit sezonal 
kishte qenë alternativë ndaj migrimit që 
po ndodhte edhe nga Serbia. Kjo përf-
shinte procesin e arritjes së marrëveshjeve 
ndërkombëtare përkatëse midis Serbisë 
dhe shteteve anëtare të BE-së që do të 
mundësonin punësimin e përkohshëm se-
zonal të qytetarëve të Serbisë, veçanërisht 
të punëtorëve të pakualifikuar dhe me 
kualifikim të ulët, në përputhje me nevo-
jat e tregut të punës të shteteve anëtare të 
BE-së43. Kjo mënyrë e luftimit të migrimit të 
paligjshëm nga Kosova ishte konsideruar 
pozitivisht edhe nga Johannes Hahn, Komi-
sionar i BE-së për Politikën e Fqinjësisë Evro-
piane dhe Negociatave për Zgjerim44.

Prandaj, problemet e papunësisë dhe të 
gjendjes së rëndë socio-ekonomike në 
Serbi dhe Kosovë duhet të shihen si prob-
lem rajonal dhe duhet të trajtohen në këtë 
rrafsh për gjetjen e zgjidhjeve ndërmjet BE-
së dhe vendeve të Ballkanit Perëndimor, në 
mënyrë të veçantë të Kosovës.

42  (Kuvendi i Kosovës, 2015, fq. 1-2). 

43  �(Group 484 & Nexus, 2012, f. 64). Punësimi 
sezonal për migrimin e parregullt të Serbisë 
ishte rekomanduar nga Grupi 484 në vitin 2012. 
Sipas statistikave të Eurostat-it, Serbia në vitin 
2014 është radhitur e pesta për kah numri i 
kërkesave për azil të qytetarëve të saj në vendet 
e BE-së (Eurostat, 2015a, f. 8). Përveç kësaj, trendi i 
migrimit të qytetarëve serbë për të kërkuar azil në 
Shtetet Anëtare të BE-së vazhdoi dhe masat që ka 
marrë qeveria serbe deri më tani nuk kanë çuar në 
ndonjë zgjidhje të duhur.

44  (Zyra e Kryeministrit të Kosovës, 2015).

3.2.  Kontrabanda me emigrantë
Rritja e mprehtë e numrit të emigrantëve 
në BE konsiderohet të ketë ndodhur si 
pasojë e rrjeteve kriminale të kontraband-
istëve që vepronin në Kosovë dhe Serbi që 
merreshin me kontrabandë të emigrantëve 
duke i dërguar në BE përmes rrugëve të 
paligjshme të Serbisë. Sa i përket shkaqeve, 
ky shkak i veçantë është i ndërlidhur me 
çështjen paraprake: po të mos ekzistonte 
shkaku i mëparshëm (ekonomik) që i shtyri 
njerëzit të emigrojnë, do të kishte gjasa 
të larta që kontrabanda me emigrantë të 
mos ndodhte fare. Itinerari i emigrantëve 
të Kosovës për në vendet e BE-së ishte si 
vijon: ata hipnin në autobusë nga Kosova 
(në Prishtinë, Ferizaj, Prizren dhe qytete të 
tjera) për në Beograd dhe më pas mbërrin-
in në destinacionin e tyre të ardhshëm që 
ishte Subotica (një qytet serb në afërsi të 
kufirit me Hungarinë). Në të vërtetë, qyte-
tarët e Kosovës mund të shkojnë në Serbi 
nga Kosova me letërnjoftimet e Kosovës 
sipas Marrëveshjes së Brukselit të vitit 2011 
për Lirinë e Lëvizjes në mes të Kosovës 
dhe Serbisë45. Duke e ditur që qytetarët e 
Kosovës kanë nevojë për vizë për të hyrë në 
Hungari, që është shtet në Zonën Shengen, 
shumica e qytetarëve të Kosovës, të cilët 
nuk ishin të pajisur me vizë Shengen kalu-
an kufirin ndërmjet Serbisë dhe Hungarisë 
në mënyrë të paligjshme, që do të thotë 
pa vizë. Kjo ishte një mënyrë shumë më e 
lirë për të emigruar në një shtet anëtar të 
BE-së, në krahasim me mënyrën ligjore, për 
shembull duke paguar për vizë dhe biletat 
e fluturimit, të cilat kërkohen zakonisht nga 
konsullatat në Kosovë para se të aplikohet 

45  �Marrëveshja e Brukselit për Lirinë e Lëvizjes 
gjendet në: http://www.kryeministri-ks.net/
repository/docs/Konkluzionet_0210_liria.pdf. 
Gjetur më 27 mars 2015.

për vizë. Prandaj, vet regjimi i vizave i BE-së 
ndaj Kosovës i ka shtyrë qytetarët e Kosovës 
të gjejnë mënyra të paligjshme për të hyrë 
në shtetet përkatëse anëtare të BE-së dhe 
Zonës Shengen.46

I intervistuar për qëllime të këtij hulumtimi, 
një qytetar i Kosovës, i cili ka dështuar në 
kërkesën e tij për azil, ka rrëfyer përvojën 
e tij gjatë kalimit të kufirit serbo-hungarez 
përmes Suboticës në mënyrë të paligjshme 
me ndihmën e kontrabandistëve. Pasi ka 
mbërritur në stacionin e autobusëve të 
Suboticës nga Beogradi, ai dhe qytetarët 
tjerë të Kosovës ishin ndaluar nga Policia e 
Serbisë, e cila iu kërkoi të tregojnë letërnjof-
timet e tyre. Sipas tij, atyre iu është dashur 
t’i paguanin 150 euro zyrtarëve policorë 
serbë në mënyrë që këta të fundit t’ju kthe-
jnë letërnjoftimet emigrantëve kosovarë. 
Duhet të theksohet se në bazë të të interv-
istuarit, policia serbe ka qenë e vetëdijshme 
për qëllimin e tyre për të lëvizur nga Sub-
otica për në Hungari në mënyrë të palig-
jshme, por përveç se u kishte kërkuar të 
holla, policia nuk kishte ndërmarrë asgjë 
për t'i ndaluar ata nga kalimi i paligjshëm i 
kufirit në drejtim të Hungarisë.47 Prej atje, ai 
mori një taksi që e çoi atë deri në “Villa Lira” 
në Suboticë dhe e vendosën në kontakt me 
kontrabandistët në vilë. Ai u shpreh se ishte 
detyruar që t’ju paguajë 300 euro disa kon-
trabandistëve me qëllim që të kalonte ku-
firin me Hungarinë nga Serbia. Pasi arriti të 
merrej vesh me kontrabandistët, ata e dër-
guan atë deri në anën serbe të kufirit dhe 
pohoi se nuk ishte kontrolluar as nga zyr-
tarë të policisë kufitare serbe e as nga ajo 

46  �Intervistë me zëvendësministrin e Integrimit 
Evropian të Kosovës, Ramadan Ilazi, më 13 mars 
2015.

47   �Intervistë me F.R., azilkërkues i Kosovës, më 12 
mars 2015.

hungareze. Ky rrëfim është një nga shumë 
prej rrëfimeve të personave që janë rikthyer 
dhe tregon se sa e lehtë ishte të kalohej ku-
firi midis Serbisë dhe Hungarisë në mënyrë 
të paligjshme.

Në lidhje me luftën kundër krimit të or-
ganizuar dhe kontrabandës me emigrantë, 
Policia e Kosovës ka arrestuar 98 persona në 
vitin 2014 me akuzën për kontrabandë të 
emigrantëve48. Në mars të vitit 2015, Poli-
cia e Kosovës ndërmori një aksion policor 
të koordinuar me shtatë vende të tjera ev-
ropiane: Francën, Gjermaninë, Republikën 
e Çekisë, Sllovakinë, Austrinë, Hungarinë 
dhe Zvicrën, si dhe me mbështetjen e EU-
ROPOL-it e EUROJUST-it u arrestuan 78 per-
sona në këto vende nën dyshimin e bazuar 
të kontrabandës me emigrantë, falsifikim 
të dokumenteve dhe aktivitete të tjera të 
krimit të organizuar. Është e rëndësishme 
të theksohet se arrestimi i këtij grupi të or-
ganizuar të kriminelëve për kontrabandë të 
emigrantëve kishte shfrytëzuar rrugët nga 
Kosova dhe Serbia drejt Hungarisë me qël-
lim të sjelljes së emigrantëve në vendet e 
tjera evropiane49.

3.3.  �Mungesa e bashkëpunimit 
ndërmjet Policisë së Kosovës 
dhe Policisë së Serbisë

Migrimi i paligjshëm i qytetarëve të Kosovës 
përmes Serbisë dhe kontrabanda me emi-
grantë nëpër Serbi ka vënë në sipërfaqe 
mungesën e bashkëpunimit në mes të in-
stitucioneve të zbatimit të ligjit të të dyja 
shteteve. Sipas gjetjeve të këtij hulumtimi, 
nuk ka pasur bashkëpunim ndërmjet kë-

48  Të dhënat janë siguruar nga Policia e Kosovës.

49  (Policia e Kosovës, 2015a). 

tyre institucioneve, në veçanti në mes të 
Policisë së Kosovës dhe Policisë së Serbisë, 
sidomos gjatë periudhës kritike të migrimit 
të paligjshëm (tetor 2014 - mars 2015), në 
parandalimin e migrimit të paligjshëm dhe 
në luftimin e rrjeteve të kontrabandistëve. 
Shërbimet policore të të dyja vendeve në 
përgjithësi nuk kanë bashkëpunim zyrtar 
për shkak të mosmarrëveshjeve ekzistuese 
politike ndërmjet Kosovës dhe Serbisë, 
të cilat, nga ana tjetër, e pengojnë luftën 
kundër krimit të organizuar, përfshirë kon-
trabandën me emigrantë. Bashkëpunimi 
policor ndërmjet Kosovës dhe Serbisë 
bëhet me anë të pranisë ndërkombëtare 
në Kosovë, përkatësisht UNMIK-ut dhe 
EULEX-it. Vlen të theksohet se Kosova ka 
arritur marrëveshje ndërkombëtare për 
bashkëpunim policor me vendet fqinje, me 
përjashtim të Serbisë50.

Sa i përket migrimit të paligjshëm, Poli-
cia e Kosovës ka konfirmuar se “nuk kishte 
asnjë bashkëpunim në mes të Policisë së 
Kosovës dhe Policisë së Serbisë”.51 Kjo kon-
firmohet më tej nga zyrtarë të lartë të Min-
istrisë së Punëve të Brendshme të Kosovës, 
sipas të cilëve, pavarësisht përpjekjeve të 
Policisë së Kosovës për të bashkëpunuar 
me Policinë e Serbisë, kjo e fundit nuk ka 
treguar asnjë vullnet për të bashkëpunuar, 
veçanërisht në luftën kundër trafikimit të 
qenieve njerëzore, kontrabandën me emi-
grantë dhe në parandalimin e migrimit të 

50  (Kursani, 2015, fq. 6-9).

51  �Përgjigje me shkrim (përmes e-mailit) nga Zyra 
për Media dhe Marrëdhëniet me Publikun e 
Policisë së Kosovës për QKSS-në, më 12 mars 
2015.

paligjshëm.52 Sipas tyre, fakti se Serbia nuk 
ka reaguar, është një tregues se autorite-
tet e saja në mënyrë të paqëllimshme ndi-
hmuan migrimin e paligjshëm të shtetasve 
të Kosovës nga Serbia për në Hungari. Në 
anën tjetër, institucionet serbe, në veçan-
ti Ministria e Punëve të Brendshme dhe 
Policia e Serbisë nuk kanë ofruar informata 
për këtë hulumtim në lidhje me çështjen e 
mosbashkëpunimit me Policinë e Kosovës 
në parandalimin e migrimit të paligjshëm 
dhe në luftën kundër rrjeteve të kontra-
bandistëve.

Megjithatë, video-materialet që kanë rrjed-
hur në internet dhe në mediat e Kosovës, 
tregojnë se disa prej emigrantëve janë trans-
portuar nga Subotica drejt Hungarisë nga 
ana e Policisë së Serbisë.53 Për më tepër, si-
pas fotove të publikuara nga mediat shihet 
se si emigrantët e kaluan anën hungareze 
të kufirit: në thelb, autoritetet përkatëse në 
kufirin e Hungarisë nuk i pyesnin emigrantët 
e Kosovës nëse ishin të pajisur me vizë Shen-
gen për të kaluar kufirin e Hungarisë.54

Prandaj, mungesa e bashkëpunimit pol-
icor ndërmjet Kosovës dhe Serbisë, në 
veçanti gjatë valës së fundit të migrimit, si 
dhe mungesa e mekanizmave parandal-
ues, nëse nuk e lehtësoi, atëherë ndikoi në 
valën e migrimit nga Kosova. Megjithatë, 
kjo kryesisht ka të bëjë me shkakun e parë 

52  �Intervistë me drejtorin e Departamentit për 
Shtetësi, Azil dhe Migracion në Ministrinë së 
Punëve të Brendshme të Kosovës, Valon Krasniqi, 
më 11 mars 2015.

53  �Për më shumë hollësi, shih video-
materialin në: https://www.youtube.com/
watch?v=P5FDAvYVHxQ. Gjetur më 27 mars 2015.

54  �Fotot gjenden në: http://www.zeri.info/
aktuale/18309/kosovaret-e-kalojne-kufirin-para-
syve-te-policise-hungareze-foto/. Gjetur më 27 
mars 2015.

të përmendur më herët në këtë punim. Si 
pasojë e kësaj, në gjysmën e parë të muajit 
shkurt 2015, Gjermania dërgoi 20 zyrtarë 
policorë në kufirin në mes Hungarisë dhe 
Serbisë. Kjo kishte për qëllim për të ndaluar 
migrimin e paligjshëm dhe për të vënë nën 
kontroll numrin në rritje të azilkërkuesve të 
Kosovës që shkonin drejt BE-së, kryesisht 
në Gjermani.55 Pas kësaj ndërhyrjeje nga 
gjermanët, Serbia dhe Hungaria filluan të 
kontrollojnë kufirin më rreptësishtë, dhe si 
rrjedhojë e kësaj, nisën që t’i arrestojnë em-
igrantët nga Kosova. Kjo do të thotë se si 
Serbia, ashtu edhe Hungaria filluan të rea-
gojnë më me seriozitet vetëm pasi  patën 
trysninë e Gjermanisë.56 Në përputhje me 
këto rrethana të krijuara, numri i qytet-
arëve të Kosovës, që kërkonin azil në shte-
tet anëtare të BE-së filloi të pësojë rënie në 
mënyrë të konsiderueshme, në krahasim 
me periudhat e mëparshme. Gjithashtu, në 
mars të vitit 2015, institucionet e zbatimit 
të ligjit të Kosovës dhe të Serbisë filluan 
bashkëpunimin e tyre. Drejtori i Përgjith-
shëm i Policisë së Kosovës, i shoqëruar nga 
zyrtarë të lartë të EULEX-it, zhvilloi një takim 
në Beograd me homologun e tij nga Policia 
e Serbisë.57 Ata diskutuan për mundësitë 
e bashkëpunimit në parandalimin dhe 
luftimin e krimit të organizuar ndërkufitar, 
rritjen e kontrollit kufitar dhe parandalimin 
e migrimit të paligjshëm. Pavarësisht se ky 
ishte takimi i parë midis krerëve të shër-
bimeve policore të të dyja vendeve, kjo 
megjithatë nuk solli bashkëpunim të mëte-
jshëm në të ardhmen.

55  (Chambers, 2015).

56  �Intervistë me drejtorin e Departamentit për 
Shtetësi, Azil dhe Migracion në Ministrinë së 
Punëve të Brendshme të Kosovës, Valon Krasniqi, 
më 11 mars 2015.

57  (Policia e Kosovës, 2015b).

4.  REKOMANDIME	

●● Kosova duhet të hapë dialog me shte-
tet anëtare të BE-së në përpjekje për 
të përcaktuar marrëveshjet ndërkom-
bëtare që do të mundësonin dhe rreg-
ullonin punësimin sezonal të qytet-
arëve të Kosovës në BE, në përputhje 
me nevojat e tregut të punës së BE-së.

●● Kosova duhet të vazhdojë të punojë në 
reformimin e ekonomisë dhe të vërë 
në përdorim masa tjera që janë të për-
caktuara në rregulloret përkatëse për 
të ulur papunësinë dhe të krijojë vende 
të reja të punës. 

●● Institucionet e zbatimit të ligjit/sigurisë 
të Kosovës dhe të Serbisë, përkatësisht 
shërbimet policore të të dyja vendeve, 
si pikënisje, duhet të kenë takime më 
të shpeshta, të cilat duhet të çojnë dre-
jt bashkëpunimit të dukshëm. Të dyja 
vendet duhet të ndajnë informata në 
lidhje me parandalimin e migrimit të 
paligjshëm dhe bashkërisht të luftojnë 
rrjetet e krimit të organizuar dhe kon-
trabandën me emigrantë. 

●● Kosova dhe institucionet e saj, duke 
përfshirë ato në nivel lokal dhe qendror, 

duhet t’i përmbushin kriteret e përcak-
tuara në udhërrëfyesin për liberalizimin 
e vizave dhe ta përgatisin vendin për 
regjimin pa viza në Zonën Shengen të 
BE-së. Në anën tjetër, BE-ja duhet të jetë 
e qartë kur të bëjë vlerësimin për pro-
gresin e Kosovës drejt liberalizimit të 
vizave, pa parimin e ndryshimit të qël-
limeve. Për më tepër, Kosova duhet të 
trajtohet nga BE-ja në të njëjtën mënyrë 
sikurse pesë vendet tjera të Ballkanit 
Perëndimor lidhur me integrimin në BE 
dhe procesin e liberalizimit të vizave.

●● Investimet e planifikuara të BE-së në 
Kosovë, përveç në sundimin e ligjit, 
duhet të drejtohen në sektorët e pro-
dhimit dhe të industrisë për të krijuar 
vende të punës sipas parametrave ek-
zistues strukturorë të punës në Kosovë, 
dhe më e rëndësishmja, ato investime 
të orientohen në fushën e arsimit, që 
në plan afatgjatë, të përgatitë punëtorë 
me kualifikime të nevojshme për 
Kosovën dhe BE-në (vende të punës 
sezonale).

